
GOUVÈNÈ CUOMO ANONSE SYRACUSE NATIONALS AUTO SHOW AP OUVRI NAN NEW YORK STATE 

FAIRGROUNDS NAN SYRACUSE WIKENN SA 

 

7.000 Vwati Klasik Espoze nan Youn nan Pi Gwo Espozisyon Vwati Klasik nan peyi Etazini  

 

Gouvènè Andrew M. Cuomo te anonse jodi a Syracuse Nationals Auto Show a ap fèt ane sa apati 

vandredi 19 jiyè jiska dimanch 21 jiyè. Espozisyon an pral montre yon gam vwati klasik ki te restore 

pwofesyonèlman ak tou mizik tradisyonèl, ak yon foul divès, anime ak pasyon pou otomobil klasik.  

 

“Mwen kontan anpil pou m anonse retou Syracuse Nationals Auto Show nan State Fairgrounds ap 

kòmanse jodi a,” te deklare Gouvènè Cuomo. “Espozisyon an pral montre plizyè milye chedèv tout bon 

kap anchante fanatik vwati klasik tankou mwen epi ede kondwi vizitè nan New York santral. Evenman sa, 

ki gen  mizik, demonstrasyon ak a, se yon okazyon fanatik ak fanmi pa ka rate semèn sa.” 

 

Espozisyon an atire plis pase 80.000 vizitè pou wè 7.000 vwati yo. Tout vwati yo ki espoze yo te kontwi 

anvan 1981 – gen kèk ki te menm konstwi nan kòmansman lane 1900 yo – epi te restore ak antreteni ak 

swen. Anplis, apeprè 400 vandè ki soti nan 30 eta ak plizyè pwovens kanadyen vini nan rejyon an pou 

evenman anyèl sa.  

 

Syracuse Nationals Auto Show a montre tou youn nan pri pi enpòtan nan monn restorasyon otomobil la. 

Winfield Award la pote non Gene Winfield, youn nan premye pyonye nan pèsonalizasyon automobil yo. 

Winfield yo konnen kòm “King of Kustoms”, te konstwi veyikil pèsonalize inik ki itilize nan sinema ak TV, 

tankou DeLorean volan an nan “Back To The Future,” 25 veyikil pèsonalize pou film “Blade Runner” a, ak 

tou navèt Galileo 7 lan pou seri televizyon Star Trek la. 

 

Winfield limenm, ki gen kounye a 86 zan, pral vini nan State Fairgrounds pou seleksyone vwati ki genyen 

an pami 6 finalis. Gayan an pral machin Winfield panse ki pi byen reprezante teknik pèsonalizasyon 

vwati a epi pral resevwa premye pri $10.000 a. Plis pase 100 machin te rantre nan konpetisyon an. 

 

Lòt atraksyon pandan espozisyon an te gen ladan mizik, yon espozisyon atizana nan Art & Home Center, 

yon dèbi demolisyon, ak plis. Pral gen tou yon okazyon pou chanje pyès ki deplizanplis ra pou ansyen 

veyikil. Plizyè atis retouch pral mete ozanchè travay orijinal pou ranmase lajan pou Ronald McDonald 

House Charities nan New York santral. Patisipan ki anrejistre nan Syracuse Nationals ka enskri pou kondi 

machin yo atravè yon kous machin kwonometre nan paking lan ant baryè 10 ak 11. Morrisville State 

College ap ofri tou seminè sou aspè teknik antretyen ak reparasyon otomobil yo.  

 

Anplis, divès selebrite pral patisipe. Mike Wolfe ki nan espozisyon, “American Pickers” pral siyen otograf 

apati 9 a.m. jiska – 11 a.m. Vandredi nan Center of Progress Building la. Manm ekip li Danielle, pral la 

samdi apati 11 a.m. jiska 1 p.m. epi apati 2 zè nan apremidi jiska 5 p.m. ak dimanch apati 10 a.m. jiska 3 

p.m. Candy Clark, manm ekip film nostaljik la, “American Graffiti” pral nan espozisyon an pou siyen 

otograf pandan tout wikenn lan tou..  

 

Yon kalandriye konplè evenman pibliye sou sitwèb evenman an,  

http://www.rightcoastcars.com/syracuse-nationals-event-schedule.php. 

 

Tikè yo koute $17 pou granmoun ak $8 pou timoun ki gen ant 6 ak 12 zan. Tikè alavans yo koute $12 pou 

granmoun ak $6 pou timoun ki gen ant 6 ak 12 zan. Tikè ap vann alavans nan magazen depanè Fastrac 

Markets. 

 

New York State Fair la la ap fèt soti 22 dawout rive 2 septanm 2013. Tèm fwa se “Pataj Jenewozite ak 

Fyète New York.”  

 

Kote Gwo Fwa Eta New York la fèt la se yon konplèks pou spektak ak ekspozisyon ki mezire 375 ak ki 

fonksyone pandan tout ane a.. Yon kalandriye evenman pou yon ane pibliye sou sitwèbFair la ki nan 

www.nysfair.org. W ap jwenn The Great New York State Fair sou Facebook ou byen swiv NYS Fair sou 

Twitter. Epitou, Nouyòkè yo ankouraje voye ide yo sou Gwo Fwa Eta a nan adrès 

statefairideas@agriculture.ny.gov. 

